 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՐՏԻ 18-Ի N 270-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Հայաստանի Հանրապետության ոստիկանություն 

	27.09.2022թ.

	
	1/21/83511-22

	Ի պատասխան Ձեր 19․09․2022թ․ թիվ /11-1/67445-2022 գրության՝ ՀՀ ոստիկանությունում ուսումնասիրվել է «Հայաստանի Հանրապետության կառավարության 2010 թվականի մարտի 18-ի N 270-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առարկություններ և առաջարկություններ չկան։  


	                                      Ընդունվել է
Նախագիծը խմբագրվել է։










	2.   Հայաստանի Հանրապետության առողջապահության նախարարություն
	26.09.2022թ.

	
	ԱԱ/11/22987-2022

	  Ի պատասխան Ձեր` 2022 սեպտեմբերի 19-ի                                  թիվ /11-1/67445-2022 գրության, ուսումնասիրելով «Հայաստանի Հանրապետության կառավարության 2010 թվականի մարտի 18-ի N 270-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը` հայտնում եմ, որ նախագծի վերաբերյալ դիտողություններ և առաջարկություններ չկան:
	Ընդունվել է
Նախագիծը խմբագրվել է։


	3. Հայաստանի Հանրապետության ազգային անվտանգության ծառայություն 
	28․09․2022

	
	              11/1098

	 «Հայաստանի Հանրապետության կառավարության 2010 թվականի մարտի 18-ի N 270-Ն որոշման մեջ լրացումներ կատարելու մասին» Կառավարության որոշման նախագծի 1-ին կետի 2-րդ ենթակետով լրացվող նոր 23․1-ին կետում առաջարկվում է «կամ» բառը փոխարինել «և» բառով,        «նյութերի» բառից հետո լրացնել «և դրանց պրեկուրսորների» բառերը, իսկ «ապօրինի շրջանառության» բառերից առաջ լրացնել «, հոգեմետ (հոգեներգործուն) նյութերի և դրանց պրեկուրսորների» բառերը՝ հիմք ընդունելով՝ հիմք ընդունելով «Թմրամիջոցների և հոգեմետ (հոգեներգործուն) նյութերի մասին» օրենքի հասկացությունները։  
	Ընդունվել է
Նախագիծը խմբագրվել է։



	4․ Հայաստանի հանրապետության արդարադատության նախարարություն
	07․11․2022 թ․

	
	/27.2/49319-2022

	Նախ, որպես առաջարկվող կարգավորումների հիմնավորում նշված էր այն հանգամանքը, որ ներկայումս օգտագործվող նյութերն ունեն հոտային նմանություններ այլ նյութերի հետ: Այս առումով թեև գաղափարական առումով մտահոգությունը տրամաբանական է, այնուամենայնիվ հաշվի առնելով խնդրի բնույթը, ինչպես նաև այն, որ առաջարկվող գործընթացը կարող է պարունակել առգրավված թմրամիջոցների կրկին ապօրինի շրջանառության մեջ հայտնվելու իրական ռիսկեր, հարկ է նախաձեռնության հիմքում դնել մասնագիտական առումով առավել խորը հիմնավորումներ, այդ թվում՝ ներկայացնելով հիմնավորումներում նշված երկրների կոնկրետ փորձը ուսումնական փուլում թմրամիջոցների կիրառմանն անցնելու պատճառների, գործնականում կիրառման ընթացակարգերի և իրականացվող վերահսկողության առումով:	





Անդրադառնալով առգրավված թմրամիջոցների և հոգեմետ (հոգեներգործուն) նյութերի և դրանց պրեկուրսորների մաքսային պետական մարմնին հանձնման հնարավորությանը՝ նախ կարևոր ենք համարում արձանագրել, որ Հայաստանի Հանրապետության քրեական դատավարության օրենսգրքի 100-րդ հոդվածի 1-ին մասի համաձայն.
«1. Փաստաթուղթ չհանդիսացող իրեղեն ապացույցները տնօրինվում են հետևյալ կանոններով․
1) մեղադրյալին պատկանող՝ դիտավորությամբ կատարված հանցանքի գործիքները բռնագրավվում են կամ հանձնվում իրավասու հաստատություն կամ ոչնչացվում են, իսկ անզգուշությամբ կատարված հանցանքի գործիքները վերադարձվում են սեփականատիրոջը.
2) շրջանառությունից հանված առարկաները հանձնվում են իրավասու հաստատություն կամ ոչնչացվում են. 
(…)»։
	Միևնույն ժամանակ, «Թմրամիջոցների և հոգեմետ (հոգեներգործուն) նյութերի մասին» օրենքի 25-րդ հոդվածի համաձայն.
«1. Այն թմրամիջոցները, հոգեմետ (հոգեներգործուն) նյութերը, ինչպես նաև դրանց պատրաստման գործիքները և սարքավորումները, որոնց հետագա օգտագործումը ճանաչվել է աննպատակահարմար, ոչնչացվում են Հայաստանի Հանրապետության կառավարության սահմանած կարգով:
2. Թմրամիջոցների, հոգեմետ (հոգեներգործուն) նյութերի և դրանց պրեկուրսորների ոչնչացումը իրականացվում է այն դեպքերում, եթե՝
(…)
5) ապօրինի շրջանառությունից առգրավված թմրամիջոցները կամ հոգեմետ (հոգեներգործուն) նյութերը չեն կարող օգտագործվել բժշկական, գիտական և այլ նպատակներով, ինչպես նաև Հայաստանի Հանրապետության օրենսդրությամբ սահմանված այլ դեպքերում:»։
	Վերոշարադրյալ իրավանորմերի վերլուծությունից պարզ է դառնում, որ քրեական վարույթի շրջանակներում ապօրինի շրջանառությունից առգրավված թմրամիջոցների կամ հոգեմետ (հոգեներգործուն) նյութերի և դրանց պրեկուրսորների՝ որպես իրեղեն ապացույցների հետագա տնօրինումը՝
	ա)  որևէ կերպ չի կարող իրականացվել նախնական քննության փուլում, քանի որ անխուսափելիորեն կհանգեցնի քրեական վարույթի շրջանակներում առանցքային համարվող ապացույցի (իրեղեն) կորստին, հետևաբար նաև՝ հանցագործություն կատարած անձանց նկատմամբ պարտադիր կերպով կիրառվող քրեական պատասխանատվության արդարության և պատասխանատվության անհատականացման սկզբունքի խախտման (Հայաստանի Հանրապետության քրեական օրենսգիրք, հոդված 7).  
	բ)  կարող է տրամադրվել բացառապես օրինական ուժի մեջ մտած եզրափակիչ դատավարական ակտի հիման վրա՝ Հայաստանի Հանրապետության քրեական դատավարության օրենսգրքի 100-րդ հոդվածի 1-ին մասի 2-րդ կետի ուժով:
	Ընդ որում, Նախագծով առաջարկվող իրավանորմի շրջանակներում բացակայում էր արգելող նորմն այն մասին, որ առանձնապես ծանր հանցագործությունների, ինչպես նաև կյանքի դեմ ուղղված հանցանքների վերաբերյալ վարույթներով իրեղեն ապացույցները (սույն դեպքում՝ թմրամիջոցները կամ հոգեմետ (հոգեներգործուն) նյութերը և դրանց պրեկուրսորները) որևէ կերպ հայցման ենթակա չեն, քանի որ, չկա որևէ երաշխիք, որը չի բացառի բացառիկ վերանայման շրջանակներում այդ ապացույցների արժանահավատության բացահայտման և վերագնահատման հետագա հնարավորությունները:
Ընդհանուր առմամբ, թեև հիմնավորումներում ներկայացվել և համադրվել էին տարբեր իրավական ակտերի կարգավորումներ, և բխեցվել էր գործընթացի իրականացման հիմքը, սակայն հարկ է նշել, որ հաշվի առնելով նաև հարցի կարևորությունը՝ ոլորտի կարգավորումները պետք է լինեն հստակ և որոշակի:
	Բացի այդ, հարկ է նշել, որ Նախագծի շրջանակներում առաջարկվող իրավակարգավորումը չի համընկնում առկա պրակտիկայի հետ: 
	Մասնավորապես, Հայաստանի Հանրապետության քրեական դատավարության օրենսգրքի 100-րդ հոդվածի 1-ին մասի 2-րդ կետը իրավակիրառի համար նախատեսել է իրավազորող-ալտերնատիվ նորմ, որի պայմաններում հանցագործության առարկա հանդիսացող՝ ապօրինի շրջանառությունից առգրավված թմրամիջոցները կամ հոգեմետ (հոգեներգործուն) նյութերը և դրանց պրեկուրսորները ոչ մեծ ծավալի դեպքում գրեթե միշտ ոչնչացվում են դատարանի կողմից, այլ ոչ թե հանձնվում իրավասու հաստատությանը: 
	Հարց է ծագում, թե մաքսային պետական մարմինն ինչպե՞ս պետք է իմանա դատարանների վարույթում առկա, առավել ևս՝ օրինական ուժի մեջ մտած եզրափակիչ դատավարական ակտերի, կամ նույնիսկ դատարանի որոշմամբ պետական իրավասու մարմնի իրավասությանը հանձնված լինելու դեպքում պահպանության հանձնված թմրամիջոցների կամ հոգեմետ (հոգեներգործուն) նյութերի և դրանց պրեկուրսորների առկայության մասին, օրենսդրական ո՞ր իրավակարգավորումների համաձայն պետք է իրազեկվի, որպեսզի կարողանա դիմել՝ պահանջելով տրամադրել համապատասխան նպատակով օգտագործման համար:  
Այս համատեքստում հարկ է արձանագրել, որ Նախագծով առաջարկվող իրավադրույթը լիարժեք չի կարգավորում խնդրո առարկա իրավահարաբերությունները: Ըստ այդմ՝ անհրաժեշտ է առավել համակարգային օրենսդրական փոփոխություններով հասցեագրել առկա խնդիրները:
	Ընդունվել է
Նախագծի հիմնավորումը լրացվել է ծառայողական շների վարժեցման նպատակով թմրանյութերի օգտագործման Բելառուսի և Ռուսաստանի փորձերով։
Միաժամանակ, հարկ է նշել, որ Նախագծի 2-րդ կետում նշվում է, որ ծառայողական շների վարժեցման համար օգտագործման ենթակա ապօրինի շրջանառությունից առգրավված թմրամիջոցների և հոգեմետ (հոգեներգործուն) նյութերի և դրանց պրեկուրսորների  անվանացանկը և չափաբաժինները հաստատելու է մաքսային մարմնի ղեկավարը։ Միաժամանակ, Նախագծով նախատեսված են միջոցներ նշված  հոգեմետ (հոգեներգործուն) նյութերի և դրանց պրեկուրսորների պահպանումը արդյունավետ իրականացնելու համար։ Ուստի գտնում ենք, որ Նախագծում առկա են բոլոր անհրաժեշտ կառուցակարգերը  առգրավված թմրամիջոցների կրկին ապօրինի շրջանառության մեջ հայտնվելու ռիսկը բացառելու համար։
Չի ընդունվել 
Նշվածը հաշվի է առնվել Նախագիծը կազմելիս։



























































Չի ընդունվել
Նախագիծը մշակվել է ելնելով ծառայողական շների վարժեցման նպատակով կիրառվող  ապօրինի շրջանառությունից առգրավված թմրամիջոցների և հոգեմետ (հոգեներգործուն) նյութերի  և դրանց պրեկուրսորների օգտագործման և պահպանման շուրջ առաջացող իրավահարաբերությունները կարգավորելու անհրաժեշտությունից։
Նախկինում նշված կարգավորումների բացակայությունը բացառել է արժանահավատ պրակտիկայի ձևավորման հնարավորությունը։
Միաժամանակ, հարկ է նշել, որ գործով ՀՀ քրեական դատավարության օրենսգրքի անցումային դրույթների համապատսխան մաքսանենգության գործերով նախաքննությունը իրականացնում են նաև ՀՀ պետական եկամուտների կոմիտեի քննիչները, ուստի վերջիններս ունեն պահպանության հանձնված թմրամիջոցների կամ հոգեմետ (հոգեներգործուն) նյութերի և դրանց պրեկուրսորների առկայության մասին տեղեկատվության ստացման  հնարավորություն։

	5․ ՀՀ գլխավոր դատախազություն
	01․12․2022 թ․

	
	02/20.3/17268-2022

	
«Հայաստանի Հանրապետության կառավարության 2010 թվականի մարտի 18-ի N 270-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծով (հետայսու՝ Նախագիծ) նախատեսված իրավակարգավորումները համապատասխան երաշխիքների բացակայության պայմաններում ռիսկային են և գործնական աշխատանքում կարող են խնդիրներ առաջացնել:
Հարկ է փաստել, որ Նախագծում հստակ ու որոշակի երաշխիքների բացակայության հանգամանքը նշվել է նաև ՀՀ արդարադատության նախարարության կողմից, որպիսի փաստարկը չի ընդունվել, մասնավորապես, հետևյալ հիմնավորմամբ, որ ՀՀ քրեական դատավարության օրենսգրքի անցումային դրույթների համապատասխան՝ մաքսանենգության գործերով նախաքննությունը իրականացնում են նաև ՀՀ պետական եկամուտների կոմիտեի քննիչները, ուստի վերջիններս ունեն պահպանության հանձնված թմրամիջոցների կամ հոգեմետ (հոգեներգործուն) նյութերի և դրանց պրեկուրսորների առկայության մասին տեղեկատվության ստացման հնարավորություն:: Մինչդեռ, ինչպես հայտնի է, 2023 թվականի հունվարի 01-ից բերված փաստարկն այլևս արդիական չի կարող համարվել՝ հաշվի առնելով ՀՀ պետական եկամուտների կոմիտեի քննչական ստորաբաժանման գործունեության դադարումը:

	Ընդունվել է մասամբ
ՀՀ քրեական դատավարության օրենսգրքի 6-րդ հոդվածի 1-ին մասի 21-րդ կետի համաձայն՝  հետաքննության մարմինը «Օպերատիվ-հետախուզական գործունեության մասին» օրենքով նախատեսված պետական մարմնի համակարգում գործող և օպերատիվ-հետախուզական գործառույթներ իրականացնող ստորաբաժանման ղեկավարը (հետաքննության մարմնի պետ) և աշխատակիցներն (հետաքննիչներ) են, որոնք նախաքննության շրջանակներում իրավասու են կատարելու գաղտնի քննչական գործողություններ և օպերատիվ-հետախուզական միջոցառումներ։
«Օպերատիվ-հետախուզական գործունեության մասին» օրենքի 8-րդ հոդվածի 1-ին մասի համաձայն՝  Օրենքով իրենց վերապահված լիազորությունների շրջանակներում օպերատիվ-հետախուզական գործունեություն իրականացնելու իրավունք ունեն`
1) ոստիկանությունը.
1.1) ռազմական ոստիկանությունը.
2) ազգային անվտանգության մարմինները.
3) հարկային մարմինները.
4) մաքսային մարմինները` մաքսանենգության և այլ հանցագործությունների խափանման ու բացահայտման նպատակով.
5) քրեակատարողական ծառայությունը` միայն քրեակատարողական հիմնարկներում:
Հաշվի առնելով այն հանգամանքը, որ մաքսային մարմինները իրականացնում են և շարունակելու են իրականացնել  հետաքննություն մաքսանենգության ոլորտում և ապօրինի շրջանառությունից առգրավված թմրամիջոցների և հոգեմետ (հոգեներգործուն) նյութերի և դրանց պրեկուրսորների վերաբերյալ տեղեկատվությունը հաշվառում են համապատասխան  մատյաններում, ուստի չնայած 2023 թվականի հունվարի 1-ից ՀՀ պետական եկամուտների կոմիտեի քննչական ստորաբաժանման գործունեությունը դադարելու է, սակայն, մաքսային մարմիններին առավել քան հասու է պահպանության հանձնված թմրամիջոցների կամ հոգեմետ (հոգեներգործուն) նյութերի և դրանց պրեկուրսորների առկայության մասին տեղեկատվությունը։
Միաժամանակ, հստակ ու որոշակի երաշխիքների ապահովման նպատակով համապատասխան փոփոխություններ են կատարվել Նախագծի հիմնավորման մեջ։	

	
6․ ՀՀ վարչապետի աշխատակազմ
	16․12․2022

	
	02/10.36/41682-2022

	

Նախագծի 1-ին կետի 2-րդ ենթակետը խնդրահարույց է՝ հաշվի առնելով այն հանգամանքը, որ որոշակիացված չէ, թե ինչն է հանդիսանում նշված դրույթի կարգավորման առարկան։ Մասնավորապես՝ պարզ չէ՝ նշված դրույթը սահմանում է ապօրինի շրջանառությունից առգրավված թմրամիջոցների կամ հոգեմետ (հոգեներգործուն) նյութերի՝ այլ նպատակներով  օգտագործման դեպքերը, թե սահմանում է այդ դեպքերում թմրամիջոցների կամ հոգեմետ (հոգեներգործուն) նյութերի պահման կանոնները։
 





















Միաժամանակ առաջարկվող կարգավորումը թերի է (նշված դրույթով սահմանվում է, որ «…հանձնվելու դեպքում պետք է ունենա պահեստ», սակայն պահանջ չկա, որ առգրավված թմրամիջոցները կամ հոգեմետ (հոգեներգործուն) նյութերը պետք է պահվեն պահեստում)։
	
         Չի ընդունվել։ 
    ՀՀ քրեական դատավարության օրենսգրքի 94-րդ հոդվածի 1-ին մասի համաձայն՝ իրեղեն ապացույց է ճանաչվում ցանկացած առարկա, որը կարող է վարույթի համար նշանակություն ունեցող փաստական հանգամանքները պարզելու միջոց լինել, այդ թվում` այն առարկաները, որոնք ենթադրյալ հանցավոր ներգործության օբյեկտ են եղել:
Նույն հոդվածի 2-րդ մասի համաձայն՝ նույն հոդվածի 1-ին մասում նշված առարկաները վարույթն իրականացնող մարմնի կողմից զննվում են, համապատասխան որոշմամբ ճանաչվում են իրեղեն ապացույց և կցվում վարույթի նյութերին: 
Նշված օրենսգրքի 98-րդ հոդվածի 1-ին մասի համաձայն բացառությամբ սույն հոդվածով նախատեսված դեպքերի, իրեղեն ապացույցները պահվում են վարույթի նյութերի հետ այնքան, քանի դեռ դրանց տնօրինման հարցը չի լուծվել օրինական ուժի մեջ մտած եզրափակիչ դատավարական ակտով։
[bookmark: _GoBack]       Վերոգրյալից հետևում է, որ ապօրինի շրջանառությունից առգրավված թմրամիջոցների կամ հոգեմետ (հոգեներգործուն) նյութերի և դրանց պրեկուրսորների՝ որպես իրեղեն ապացույցների տնօրինման հարցը ենթակա է լուծման օրինական ուժի մեջ մտած եզրափակիչ դատավարական ակտով։ Ուստի, հայտնում ենք, որ ապօրինի շրջանառությունից առգրավված թմրամիջոցների կամ հոգեմետ (հոգեներգործուն) նյութերի տնօրինման դեպքն արդեն իսկ սահմանված է ՀՀ քրեական դատավարության օրենսգրքի 98-րդ հոդվածով, իսկ Նախագծով սահմանվում են     առգրավված թմրամիջոցների կամ հոգեմետ (հոգեներգործուն) նյութերի և դրանց պրեկուրսորների՝  հետագա օգտագործման նպատակահարմարության հանգամանքը օրենքով սահմանված կարգով հաստատվելու դեպքում  մաքսային մարմնի կողմից դրանց պահման կանոնները։ Հետևաբար, հայտնում ենք, որ Նախագծով սահմանվող դրույթի կարգավորման առարկան հստակ է և այն որոշակիացնելու անհրաժեշտությունը բացակայում է։ 
                                    Ընդունվել է։
        Նախագիծը խմբագրվել է։



